
Lefel: Mae’r dasg hon yn addas ar gyfer lefel Hyfedredd

Darllenwch y darn isod a chwblhewch yr ymarferion sy’n dilyn.
Detholiad o’r stori ‘Y Potsiwr,’ o’r gyfrol ‘Plu’ gan Caryl Lewis
*Diolch yn fawr i’r Lolfa am ganiatâd i ddefnyddio’r darn isod. www.ylolfa.com
Agorodd ei lygaid yn sydyn. Roedd e’n siŵr bod y tywyllwch yn gwanhau, bod tarth y bore’n dechrau ymgasglu gan olchi pob dim o’i gwmpas â’i wrid. Teimlai ddefnydd ei got yn lleithio. Roedd y byd yn dechrau cymylu a goleuo ac ebychiadau’r adar cyntaf yn aros yn farciau yn y niwl. Cododd awel hefyd gan rowlio’r niwl rhwng boncyffion y coed. Para i aros a gwylio wnaeth y bachgen. 

Cyn hir, fe ddechreuodd synau’r bore gynyddu. Clywodd ambell grafad – sŵn adenydd yn symud. Dechreuodd ei fola gorddi. Tynhaodd ei stumog yn hollol galed. Culhaodd du ei lygaid wrth iddo syllu’n ffyddlon ar y mwclis aur ymysg y dail yn y pellter.

Ac yna, fesul un ac un, dyma’r coed yn bywiogi a chyrff cynnes yn cwympo ar lawr. Cododd yn ddistaw bach a phenlinio i gael gweld yn well. Roedd yr adar yn cwympo fel y glaw – un, tri ... naw. Cyn hir, roedd gormod i’w cyfri. Gwyliodd nhw’n chwilio a chrafu am fwyd a’u chwant yn eglur yn eu llygaid duon. Cwympodd iâr frown i’r llawr wrth ei ymyl. Roedd hi’n hufennog fel lliw taffi a’i phlu’n feddal. Parhau i aros a gwylio wnaeth y bachgen.
1. Rhestrwch 5 berfenw sy’n ymddangos yn y darn. Yna, trowch y berfenwau i ffurfiau’r gorffennol.
	Berfenw

e.e. corddi 
	Gorffennol
corddodd              hi

2. Sylwch ar ffurfiant y geiriau yn y rhestr isod. Ceisiwch greu 2 air arall o bob un o’r geiriau.

Gwanhau


________________
__________________
Ymgasglu


________________
__________________
Lleithio


________________
__________________
Tynhaodd


________________
__________________
Culhaodd


________________
__________________
Bywiogi


________________
__________________

Hufennog


________________
__________________
3. Dyma’r paragraff nesaf yn y stori, ond mae 15 o wallau yma. Dylid nodi a chywiro’r gwall.
O’r diwedd, trwy’r golau gwan, welodd fflach o lliw yn cwmpo ar lawr. 
Neidiodd llygaid y bachgen tuag ato. Hyd yn oed yn y llwydnu, roedd ei plu yn 
sgleinio’n emrallt, saffir a rhyddem llachar. Roedd e’n aderyn mawr a’i llygaid 
yn neidio’n awchis o’r naill le i’r llall. Dyma’r gwobr y bu’n ysu am ei chael ers 
misoedd. Dechreuodd grynnu a’i galon yn curo’n boenus. Bu’n ei gwilio ers 
wythnosau – aderyn praff a hwnw’n camu’n fras gan ddal ei ben falch ar dro. 
Byddai’n mynd yn lartsh, yn llond ei fritsh i chanol yr ieir tawel. 
